
Rúsevnismálið í rættinum

limur í Hells  Angels

Randi Jacobsen

Tá ið tey bæði vórðu tikin, 
vórðu tey sett avbyrgd í 
varðhaldinum í Mjørka­
dali.

Ein misskiljing millum 
starvsfólkini í varðhald­
inum hevði við sær, at 
maðurin nú eisini er 
ákærdur fyri at hava hótt 
eitt starvsfólk í varðhald­
inum.

Maðurin hevði frá 
narkopolitinum fingið at 
vita, at hann á føðingar­
degi sínum kundi sleppa 
at ringja bæði til mammu 
sína og til gentuna.

Men varðhaldið hevði 
eina aðra fatan, og hon 
var, at hann bara kundi 
ringja til mammuna.

Eitt starvsmaður í 
varðhaldinum segði í rætt­
inum í gjár, at hann munn­
liga hevði fingið at vita, 
hvørji rættindi tann varð­
haldsfongslaði maðurin 
hevði. Hann hevði fatað ta 
sum, at hann bara kundi 
ringja til mammuna. Tí 

hevði hann bara skrivað 
eitt telefonnummar upp.

Hesin starvsmaðurin 
meldaði saman við tveim­
um øðrum starvsfólkum 
tann tann varðhalds­
fongslaða fyri at hava 
hótt við at skjóta starvs­
mannin.

Tann varðhaldsfongsl­
aði maðurin noktaði at 
hava hótt við at skjóta, 
men tað hevði verið meira 
sannlíkt, at hann hevði 
hótt við at sláa.

Hann varð blivin so óður 
í varðhaldsfongslainum, 
og hann hevði tveitt runt 
í klivanum við innbúgv­
inum. Tá ringdu starvs­
fólkini eftir politinum, tí 
í Mjørkadali var eingin 
klivi, har til bar at halda 
eyga við manninum og 
samstundis tryggja, at 
hann ikki gjørdi skaða á 
seg sjálvan.

Politiið kom eftir 
manninum, sum aftaná 
hetta varð fluttur til Dan­
markar.

randi@sosialurin.fo

Flippaði út 
í Mjørkadali

rúsevnismál Maðurin, sum 
handtikin varð í juni, tá ið hann 
royndi at smugla rúsevni við 
Norrønu, gjørdist ein dag so óður 
í varðhaldinum, at hann aftaná 
varð fluttur til Danmarkar at sita

Mjørkadalur

Nógv fólk hava hesar 
dagarnar verið í rættinum

kvinnan kaldar føtur, men 
tað eydnaðist hinum baðum 
at yvirtala hana at fara.

Bangin
Tann ákærdi maðurin 
vildi ikki nevna nøvn av 
ótta fyri hevnisøku, men 
fyri politinum hevði hann 
beinanvegin nevnt fornavnið 
á føroyinginum, sum skuldi 
taka ímóti. Hann hevði eisini 
upplýst, at tann maðurin 
áður hevði sitið í Danmark 
fyri narkosmugling. So var 
lætt hjá politinum at finna 
fram til henda mannin.

Hann er eisini ákærdur.
Hann í bilinum hevði eis­

ini upplýst fyri politinum, 
at hesin føroyingurin hevði 
smuglað fyrr í summar. Tað 
hevði hann gjørt við at grava 
hol inni í sólunum og krógv­
aði rúsevnini har.

Húsarannsókn varð gjørd 
hjá manninum, og skógvarnir 
vórðu funnir.

Hann í bilinum gitti, at 
hann hevði smuglað við 
Norrønu, tí vandin fyri at 
verða tikin er størri, tá ið 
farið verður um flogvallir, 
serliga Kastrup, helt hann.

Við at kanna telefonir hjá 
honum kom politiið fram á 
systkinabarnið hjá hinum í 
bilinum. Hvørgin av hesum 
málinum vildi siga nakað í 
rættinum.

Tann fimti ákærdi er ein, 
sum hevur havt minni leik­
lut sum keypari. Hesin hev­
ur ikki eins og hini sitið varð­
haldsfongslaður.

Tá ið telefonirnar hjá 
manninum, sum er limur 
í Hells Angels, vórðu 
kannaðar, varð sambært 
politinum funnið fram 
til, at hann hevði fingið 
sms um aðrar limir í Hells 
Angels. Limir, vóru farnir úr 
felagsskapinum. Sambært 
politinum avdúkaði tele­
fonin samband við ein Jens-
Peter Kristensen, sum var ein 
týðandi limur í Hells Angels. 
Jens-Peter Kristensen, sum 
eisini varð nevndur Smukke 
Jens, fekk dóm fyri at hava 
verið í drápinum av makrel­
inum.

Tann ákærdi, sum er limur 
í Hells Angels, hevur sjálvur 
ikki sagt eitt orð í rættinum.

Nevnt varð týsdagin í 
rættinum, at ein dag, tá ið 
hesin ákærdi hevði verið 
garðtúr í Mjørkadali og 
kom inn aftur á gongina, 
kom tann føroyski tigandi 
ákærdi av óvart at hoyra 
málið á honum á gongini og 
bankaði á hurðina. Maðurin 
innan fyri segði tá navnið á 
honum og bað um umbering, 
og danin svaraði:

– Nú er ov seint at biðja 
um umbering.

Hells Angels
Hells Angels stóðu fyri sendingini 

av rúsevnum til Føroya
Tilvildarlig mynd

Mammur og systkin hjá 
teimum trimum ákærdu í 
málinum eru komin til Før­
oya, og tey hava sitið alla 
tíðina sorgarbundin og fylgt 
avhoyringunum.

Har situr eisini unnustan 
hjá dananum, sum verður 

umrøddur sum bakmaður. Á 
fanginum hevur hon pinku­
barn teirra, sum pápin ikki 
hevur sæð nógv til higartil. 
Hann hevur situr avbyrgdur, 
og fangar, sum sita avbyrgdir 
i Føroyum, sleppa ikki at vera 
saman við nøkrum av sínum. 

Hvørja ferð ein steðgur er, 
fær hann barnið í fangið.

Tað er trongligt í Dómhús­
inum hesar dagarnar.

Rættarsalurin er ikki stór­
ur. Har sita fimm ákærd hvør 
við sínum verja, dómari og 
ákæri, níggju skyldfólk, og 

umframt onkrar áhoyrarar 
eru har eisini alla tíðina nakr­
ir politistar, tí ansað verður 
væl eftir, at tey ákærdu ikki 
fáa tosað saman. 

Tveir ákærdir eru fram­
vegis í isolasjón.

randi@sosialurin.fo

Skyldfólk stuðla
rúsevnismál Fleiri skyldfólk hjá teimum donsku ákærdu í 
málinum eru komin til Føroya og fylgja málinum í rættinum

MDMA-pulvur var 
í eldsløkkjaranum. 
Nøgdin svaraði til 1137 
ecstasy-tablettir


